
RHYBUDD o Benderfyniadau Cyfarfod Y Pwyllgor Gwaith a 
gynhaliwyd yn Siambr y Cyngor, Swyddfeydd y Cyngor, 
Llangefni , ddydd Llun, 27 Tachwedd, 2017 

Cyhoeddir y Rhybudd hwn am 5:00pm ar ddydd Iau, 30 Tachwedd, 2017. 
Rhaid cyflwyno unrhyw geisiadau i alw i mewn unrhyw benderfyniad i'r Prif 
Weithredwr erbyn dim hwyrach na 5:00pm ar ddydd Iau, 7 Rhagfyr, 2017. 
Daw'r penderfyniadau i rym (os na fydd yna gais dilys i'w galw i mewn) ar 
ddydd Gwener, 8 Rhagfyr, 2017. 

Presennol: Y Cynghorwyr R Dew, John Griffith, Llinos Medi Huws 
(Cadeirydd) R. Meirion Jones, R G Parry OBE, FRAgS, 
Dafydd Rhys Thomas ac Alun W Mummery

Hefyd yn bresennol: Y Cynghorwyr Kenneth Hughes, Aled Morris Jones, 
G.O.Jones, Peter Rogers, Robin Williams

Ymddiheuriadau: Y Cynghorwyr Ieuan Williams a Carwyn Jones

(10:00 y. b. tan 11:20 y. b.)

RHIF YR EITEM A'R PWNC 3 Cofnodion
Amherthnasol

PENDERFYNIAD PENDERFYNWYD cymeradwyo fel rhai 
cywir, gofnodion cyfarfodydd blaenorol y 
Pwyllgor Gwaith a gynhaliwyd ar 30 Hydref, 
2017 a 6 Tachwedd, 2017.

RHESWM AM Y PENDERFYNIAD Amherthnasol

A OES MODD EI ALW I MEWN? Amherthnasol

RHIF YR EITEM A'R PWNC 4 Blaen Raglen Waith y Pwyllgor 
Gwaith
Adroddiad gan Bennaeth y 
Gwasanaethau Democrataidd

PENDERFYNIAD PENDERFYNWYD cymeradwyo’r Flaen 
Raglen Waith am y cyfnod Rhagfyr, 2017 i fis 
Gorffennaf, 2018 yn amodol ar y newidiadau 
ychwanegol a amlinellwyd yn y cyfarfod.

RHESWM AM Y PENDERFYNIAD Cryfhau trefniadau atebolrwydd a chynllunio 
ymlaen llaw

A OES MODD EI ALW I MEWN? Oes

RHIF YR EITEM A'R PWNC 5 Cerdyn Sgorio Corfforaethol - 
Chwarter 2, 2017/18
Adroddiad gan Bennaeth Trawsnewid 
Corfforaethol

PENDERFYNIAD Penderfynwyd –

 Nodi’r meysydd y mae’r Uwch Dîm 
Arweinyddiaeth yn eu rheoli er 
mwyn sicrhau gwelliannau i’r 
dyfodol fel y’u crynhowyd ym 
mharagraffau 1.3.1 i 1.3.4 yr 
adroddiad.

 Derbyn y mesurau lliniaru fel y’u 
hamlinellwyd.

RHESWM AM Y PENDERFYNIAD Adnabod meysydd sy’n tanberfformio.

A OES MODD EI ALW I MEWN? Oes

RHIF YR EITEM A'R PWNC 6 Adroddiad Monitro Cyllideb Refeniw 
2017/18 - Chwarter 2
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd –

 Nodi’r sefyllfa sydd wedi’i nodi yn 
Atodiadau A a B yr adroddiad yng 
nghyswllt perfformiad ariannol yr 
Awdurdod hyd yma a’r canlyniad 
disgwyliedig ar gyfer 2017/18.

 Nodi’r crynodeb o gyllidebau 
Digwyddiadau Annisgwyl ar gyfer 
2017/18 fel y manylir yn Atodiad C 
yr adroddiad.

 Nodi’r sefyllfa mewn perthynas â’r 
rhaglenni buddsoddi i arbed yn 
Atodiad CH gan gymeradwyo 
newid arfaethedig, sef bod £20k o 
ddyraniad £87k y Gwasanaeth 
Dysgu o dan y rhaglen, Buddsoddi 
i Arbed i weithredu system rheoli 
gwybodaeth “ONE” yn cael ei 
ddefnyddio i ariannu prosiect 

Buddsoddi i Arbed arall gan y 
Gwasanaeth Dysgu, sef datblygu 
gwefan a siop ar lein ar gyfer Oriel 
Ynys Môn.

 Nodi’r sefyllfa o ran arbedion 
effeithlonrwydd 2017/18 yn Atodiad 
D yr adroddiad.

 Nodi’r modd y caiff costau staff 
asiantaeth ac ymgynghorwyr eu 
monitro yn 2017/18 yn Atodiadau 
DD ac E yr adroddiad.

 Cymeradwyo cyfalafu costau 
Cyflog Cyfartal o hyd at £2.566m yn 
unol â Chyfarwyddyd Cyfalafu 
Llywodraeth Cymru sy’n effeithiol 
tan 31 Mawrth, 2018.

RHESWM AM Y PENDERFYNIAD Monitro’r Gyllideb Refeniw 2017/18.

A OES MODD EI ALW I MEWN? Oes

RHIF YR EITEM A'R PWNC 7 Adroddiad Monitro Cyllideb Gyfalaf 
2017/18 - Chwarter 2
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd nodi’r cynnydd ar wariant 
a’r derbyniadau yn ystod Chwarter 2 yn 
erbyn y gyllideb gyfalaf am 2017/18.

RHESWM AM Y PENDERFYNIAD Monitro’r Gyllideb Gyfalaf am 2017/18.

A OES MODD EI ALW I MEWN? Oes

RHIF YR EITEM A'R PWNC 8 Cyfrif Refeniw Tai
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd nodi’r sefyllfa sy’n cael ei 
nodi o ran perfformiad y Cyfrif Refeniw 
Tai (CRT) ar gyfer Chwarter 2 2017/18.

RHESWM AM Y PENDERFYNIAD Monitro cyllideb y Cyfrif Refeniw Tai 
(CRT) am 2017/18

A OES MODD EI ALW I MEWN? Oes

RHIF YR EITEM A'R PWNC 9 Sylfaen y Dreth Gyngor 2018/19
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd –

 Nodi cyfrifiad sylfaen y Dreth 
Gyngor gan y Pennaeth 
Swyddogaeth (Adnoddau) a’r 
Swyddog Adran 151 fydd yn cael ei 
ddefnyddio gan Llywodraeth 
Cymru ar gyfer cyfrifo’r Grant 
Cynnal Refeniw i Gyngor Sir Ynys 
Môn am y flwyddyn 2018/19, sef 
30,663.09. (Rhan E6 o Atodiad A i’r 
adroddiad) 

 Cymeradwyo’r cyfrifiad at ddiben 
pennu Sylfaen y Dreth Gyngor gan 
y Pennaeth Swyddogaeth 
(Adnoddau) a’r Swyddog Adran 151 
am y cyfan o’r ardal ac am rannau 
ohoni dros y flwyddyn 2018/19 
(Rhan E5 o Atodiad A i’r adroddiad) 

 Yn unol â Deddf Cyllid 
Llywodraeth Leol 1972 a 
Rheoliadau Awdurdodau Lleol 
(Cyfrifo Sylfaen y Dreth Gyngor 
(Cymru) 1995  (SI19956/2561) fel y 
cawsant eu diwygio gan 
SI1999/2935 a Rheoliadau 
Awdurdodau Lleol (Cyfrifo Sylfaen 
y Dreth Gyngor) a’r Dreth Gyngor 
(Dosbarthiadau Rhagnodedig o 
Anheddau) (Cymru) (Diwygiad) 
2004 a Rheoliadau Awdurdodau 
Lleol (Cyfrif Sylfaen y Dreth Gyngor 
(Cymru) (Diwygiad) 2016, y 
cyfansymiau y mae Cyngor Sir 
Ynys Môn wedi eu cyfrif fel Sylfaen 
y Dreth am 2018/19 fydd 30,773.31, 
ac fel a restrwyd yn nhabl 3 yr 
adroddiad am y rhannau o’r ardal.

RHESWM AM Y PENDERFYNIAD Galluogi’r Cyngor Llawn i bennu’r 
gofynion o ran y Dreth Gyngor i gwrdd 

â’r gyllideb a gymeradwywyd ganddo am 
2018/19.

A OES MODD EI ALW I MEWN? Oes

RHIF YR EITEM A'R PWNC 10 Cynllun Gostyngiadau’r Dreth Gyngor 
2018/19
Adroddiad gan y Pennaeth Swyddgaeth 
(Adnoddau) a Swyddog 151

PENDERFYNIAD Penderfynwyd argymell i’r Cyngor Llawn 
yn ei gyfarfod ar 12 Rhagfyr, 2017 –

 Na ddylai’r Cynllun 
Gostyngiadau’r Dreth Gyngor 
cyfredol gael ei adolygu na’i newid 
am gynllun arall, heblaw bod y 
Cyngor llawn yn defnyddio ei 
ddisgresiwn o dan Adran 13A o 
Ddeddf Cyllid Llywodraeth Leol 
1972 y bod ei Gynllun 
Gostyngiadau’r Dreth Gyngor am 
2018/19 ymlaen yn diystyru 
taliadau a wneir o dan Gynllun 
Cymorth Gwaed Heintiedig Cymru 
(CCGHC).

 Ei fod yn mabwysiadu’r Cynllun 
Gostyngiadau’r Dreth Gyngor 
cyfredol (efo’r newid sy’n cael ei 
argymell uchod) yn ffurfiol ar gyfer 
y flwyddyn ariannol 2018/19.

 Ei fod yn awdurdodi’r Pennaeth 
Swyddogaeth (Adnoddau) a 
Swyddog Adran 151 i wneud 
trefniadau gweinyddol fel bod pob 
newid blynyddol ar gyfer 
uwchraddio ffigyrau ariannol neu 
adolygiad technegol mewn unrhyw 
reoliad/reoliadau sy’n diwygio yn 
cael eu hadlewyrchu yng 
Nghynllun Gostyngiadau’r Dreth 
Gyngor y Cyngor ac am bob 
blwyddyn ddilynol ac hefyd i 
gymryd ystyriaeth o’r newidiadau 
anghenrheidiol i rheoliadau 
gostyngiadau’r dreth gyngor wrth 
ddefnyddio’r ddisystyriaeth 
ychwanegol o daliadau a wneir o 
dan CCGHC. 

RHESWM AM Y PENDERFYNIAD Derbyn Cynllun Gostyngiadau’r Dreth 
Gyngor i’w gymeradwyo gan y Cyngor 
Llawn.

A OES MODD EI ALW I MEWN? Na. Mae'r mater am gael ei ystyried gan y 
Cyngor Llawn

RHIF YR EITEM A'R PWNC 11 Trawsnewid y Gwasanaeth Llyfrgell
Adroddiad gan y Pennaeth Dysgu

PENDERFYNIAD Penderfynwyd gohirio ystyried y mater 
tan gyfarfod y Pwyllgor Gwaith ym mis 
Rhagfyr, 2017

RHESWM AM Y PENDERFYNIAD Gweithredu Strategaeth Ddrafft y 
Gwasanaeth Llyfrgell 2017-2022

A OES MODD EI ALW I MEWN? Oes

RHIF YR EITEM A'R PWNC 12 30 Awr o Ofal Plant am ddim
Adroddiad gan y Pennaeth Dysgu

PENDERFYNIAD Penderfynwyd cymeradwyo ymestyn 
ardaloedd peilot y Cynllun Gofal Plant fel 
yr amlinellir yn Rhan 1 a Rhan 2 yr 
adroddiad yn dilyn derbyn cadarnhad 
gan Llywodraeth Cymru.  

RHESWM AM Y PENDERFYNIAD Ymestyn ardaloedd peilot cychwynnol y 
Cynllun Gofal Plant yn unol â 
dymuniadau Llywodraeth Cymru.

A OES MODD EI ALW I MEWN? Oes

RHIF YR EITEM A'R PWNC 13 Arolygiad AGGCC o’r Gwasanaethau 
Cymdeithasol yn Ynys Môn – 
Adroddiad Cynnydd Chwarterol
Adroddiad gan y Pennaeth 
Gwasanaethau Plant Dros Dro

PENDERFYNIAD Penderfynwyd cadarnhau bod y Pwyllgor 



7

Gwaith yn fodlon gyda’r camau a 
gymerwyd gan y Gwasanaethau Plant a 
chyflymder y broses mewn perthynas â’r 
cynnydd a wnaed gyda’r Cynllun Gwella 
Gwasanaeth.

RHESWM AM Y PENDERFYNIAD Mewn ymateb i argymhellion yn dilyn 
arolygiad a wnaed gan y Rheoleiddiwr 

A OES MODD EI ALW I MEWN? Oes

RHIF YR EITEM A'R PWNC 14 Strategaeth Rheoli Asedau – Tai 
Cyngor
Adroddiad gan y Pennaeth 
Gwasanaethau Tai

PENDERFYNIAD Penderfynwyd cymeradwyo’r 
Strategaeth Ddrafft Rheoli Asedau y 
Cyfrif Refeniw Tai ar gyfer 2018-2023

RHESWM AM Y PENDERFYNIAD I weithredu Strategaeth Rheoli Asedau i 
gefnogi Cynllun Busnes 30 mlynedd y 
Cyfrif Refeniw Tai a derbyn y Lwfans 
Gwaith Atgyweirio Mawr gan Lywodraeth 
Cymru 

A OES MODD EI ALW I MEWN? Oes

RHIF YR EITEM A'R PWNC 15 Trefniadau Dirprwyo i’r Cyngor fedru 
cymryd rhan yn yr Archwiliad o 
Geisiadau ar gyfer Prosiectau Wylfa 
Newydd a Chysylltiad Gogledd Cymru 
dam Ddeddf Cynllunio 2008
Adroddiad ar y cyd gan y Prif Weithredwr 
Cynorthwyol (Partneriaeth, Cymuned a 
Gwella Gwasanaeth) a'r Pennaeth 
Gwasaneath Rheoleiddio a Datblygu 
Economaidd

PENDERFYNIAD Penderfynwyd argymell y canlynol i’r 
Cyngor Llawn –
Bod y Cyngor - 

 Yn dirprwyo i’r Prif Weithredwr 
Cynorthwyol (Partneriaeth, 

Cymuned a Gwella Gwasanaeth) 
mewn ymgynghoriad â’r Dirprwy 
Arweinydd yr awdurdod i gynnal 
pob trafodaethau budd-dal 
cymunedol anstatudol a, lle mae 
amser (yn ei barn hi) o’r hanfod, i 
wneud unrhyw benderfyniadau 
perthnasol i bob un trafodaethau 
o’r fath mewn cysylltiad â, neu’n 
deillio o un neu ddau o’r prosiectau 
dan sylw sef Prosiect Cysylltiad 
Gogledd Cymru o’r Grid 
Cenedlaethol a Phrosiect Adeilad 
Niwclear Wylfa Newydd. 

 Ymadael o’r polisi dwyieithog ar 
gyfer dogfennau, sylwadau a 
chyflwyniadau a wnaed fel rhan o’r 
broses Orchymyn Caniatâd 
Datblygu lle mae’n bwysig neu 
oherwydd amserlenni, yn amhosibl 
i swyddogion gydymffurfio â 
Pholisi Iaith Gymraeg y Cyngor a 
lle mae’r Prif Weithrdwr yn 
cymeradwyo ymadawiad o’r fath. I 
nodi fodd bynnag y bydd y cyfan 
o’r ddogfennaeth ar gael yn yr iaith 
Gymraeg. 

 Dirprwyo i’r Pennaeth Rheoleiddio 
a Datblygu Economaidd mewn 
ymgynghoriad â’r Aelod Portffolio 
Prosiectau Mawr a Datblygu 
Economaidd y dasg o ymgymryd â 
holl swyddogaethau statudol y 
Cyngor o dan Ddeddf Cynllunio 
2008 fel yr Awdurdod Lleol a’r 
Awdurdod Cynllunio mewn 
cysylltiad â, neu’n deillio o un neu 
ddau o’r prosiectau dan sylw sef 
Prosiect Cysylltiad Gogledd Cymru 
y Grid Cenedlaethol a Phrosiect 
Adeilad Niwclear Wylfa Newydd. 

 Yn caniatau i’r dirprwyaethau a 
gynigir ym mharagraffau 1 a 3 
uchod ac unrhyw gamau 
gweithredu sydd i’w cymryd oddi 
tanynt gael eu dirprwyo ymhellach i 
unrhyw swyddog o’r Cyngor gan y 
swyddogion y mae’r pwerau wedi 
eu dirprwyo iddynt.

RHESWM AM Y PENDERFYNIAD Er mwyn galluogi’r Cyngor gwrdd â 
therfynau amser y broses archwilio CGD 

yn effeithiol.

A OES MODD EI ALW I MEWN? Na. Mae'r mater am gael ei ystyried gan y 
Cyngor Llawn.

                        EITEM GYFRINACHOL

RHIF YR EITEM A'R PWNC 17 Trawsnewid y Gwasanaeth Diwylliant 
- Oriel Ynys Môn
Adroddiad gan y Pennaeth Dysgu

PENDERFYNIAD Penderfynwyd derbyn yr adroddiad ar y 
cynnydd a wnaed hyd yma ar y Cynllun 
Busnes a’r targedau ar gyfer Oriel Ynys 
Môn.

RHESWM AM Y PENDERFYNIAD Bwrw ymlaen gyda thrawsnewid y 
Gwasanaeth Diwylliant

A OES MODD EI ALW I MEWN? Oes

                         EITEM GYFRINACHOL

RHIF YR EITEM A'R PWNC 19 Trawsnewid y Gwasanaeth Diwylliant 
– Carchar a Llys Biwmares
Adroddiad ar y cyd gan y Pennaeth 
Dysgu a Phennaeth Priffyrdd, Gwastraff 
a Gwasanaethau Eiddo

PENDERFYNIAD Penderfynwyd gweithredu yn unol ag 
argymhelliad yr adroddiad. 

RHESWM AM Y PENDERFYNIAD Bwrw ymlaen gyda thrawsnewid y 
Gwasanaeth Diwylliant

A OES MODD EI ALW I MEWN? Oes


